
Faciàa su la mia terazza 

Guardi i nivol ch’el vent ja strapazza 

Insema ai nivol volen via anca i me an 

Tanti, ormai, coi so ben e i so affan. 

 

Ona roba, però, ‘vria mai pensà 

Mi c‘ho patì la fam de sfolà 

Per salvass di bomb de la guera 

Che fiocaven sul por Milan quasi ogni sera : 

De vedè ammò in gir per el mond 

Tanti guer, tanto piang, tanti bomb. 

 

L’è possibil che capissarem mai 

Che con la guera gh’è domà lut e guai ? 

 

O Signor : grazie per ‘sta bela vita che te me dà 

Adess, però, famm vedè on po de pas : vegh pietà ! 

Semm cativ, l’è vera, e ‘l meritom no 

Ma ‘na tua carezza la sperom ammò .... 

 

      da Don Arnaldo 

 

 

 

 

 

 


